
抔湖銘（並序）
维基文库 � 免费全文 � CC BY-SA 4.0

抔湖銘（並序）

作者：元結　唐

本作品收錄於《全唐文/卷0382》

抔湖東抵抔樽，西侵退谷，北彙樊水，南涯郎亭。有菱有荷，有菰有蒲，方一二里，能

浮水與。漫叟自抔亭遊退谷，必泛此湖。以湖在抔樽之下，遂命曰抔湖。銘曰：

誰遊江海，能厭其大？誰泛抔湖，能厭其小？故曰人不厭者，君子之道。於戲君子！人

不厭之。死雖千歲，其行可師。可厭之類，不獨為害。死雖萬代，獨堪汙穢。或問作銘，

意盡此歟？吾欲為人厭者，勿泛抔湖。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

